
Oier Etxebarria pelotaria binakako 
Promozino Mailako txapeldun

Igorrekoa profesionaletan aurten hasi dan arren, Aitor Elordigaz batera 
binakako txapela lortu dau bere lehenengo finalean. Martiaren 30ean 
jokatu eben finala, Labriten, Agirre eta Salaverriren kontra. Partidua go-
gorra izan zan, 20-22 emaitzak erakusten dauan moduan. 11. orrialdea

Alex Txikon 
mendizale 
lemoaztarra 
bueltau da K2 
menditik

10. orrialdea

Igorreko Kiñu 
Gaztetxeak 
bere bosgarren 
urteurrena 
ospatuko dau

12. orrialdea

2019ko aprilaren 2a
hamabostekaria
www.begitu.org

www.begitu.org
Gugaz harremanetan ipinteko
94 631 73 14 eta 649 979 112

begitu@topagunea.com

Euskeraz 
irakurteko 
zaletasuna 
bultzatzeko 
kanpainea

IGORRE

Igorreko Udalak eta Euskaltzaleen 
Topaguneak antolatuta, abian da 
aurten be Irakurri, gozatu eta 
oparitu egitasmoa maiatzaren 
31ra arte. Igorren, Udal liburute-
giak eta liburudenda bik hartuko 
dabe parte.

Liburutegian liburu bat hartu 
eta irakurri ondoren, eretxia emo-
ten dabenak liburuak erosteko 
deskontu txeke bat jasoko dabe 
%35ekoa; bagilaren 15era arte.
indarrean egongo dana.

Aurtengoa 13. edizinoa da eta 
irakurtearen alde atsegina azpi-
marratu eta liburutegi publikoak 
sustatu gura dabe antolatzaileak. 
Ekimenak liburuen salmentan be 
eragina izaten dau. 5. orrialdea

Ongi Etorri Errefuxiatuak Plataformea
Besarkadarako motorrak berotzen

ARRATIA

Hainbat ekimen prestatu ditue Arratiako OEEk eta OEE Zeberiok, Du-
rangon maiatzaren 5ean egingo dan Herri Besarkada jakitera emoteko 
kanpainan. Mahai informatiboak ipiniko ditue Igorren eta Zeanurin, 
eta bideoklipa grabauko da Artean aprilaren 5ean. Zeberion, hilaren 
13an herri bazkaria, jolasak eta antzerkia izango ditue, besteak beste. 
7. orrialdea

Gazte Topagunea Lemoan egingo 
da aprilaren 19tik 22ra

LEMOA

Ernai eta Aitzina! ezker abertzaleko gazte erakundeak Lemoan antolatu 
dabe Gazte Topagunea. Ekitaldi eta tailer politiko ugari egongo dira 
egunotan, baita aisialdi eskaintza zabala be. Aurten Jarrai sortu zanetik 
40 urte bete dira eta gazte antolakundearen historian izandakoak be 
egongo dira zapatuan historia horren barri emoten. Boluntarioak aton-
dutako akanpalekua be egongo da. 5. orrialdea

Klika Korrika, 
zure erritmora, 
gure erritmora

Arratian, 21:00ak aldera sartuko da 
21. Korrika aprilaren 13an. Aurten, 
Igorretik bitan pasauko da eta ez 

da pasauko Bedia, Ubide eta Zeberiotik. 
Aste bi eskas falta diranean, 66 kilometro-
tatik 57tan zein alkartek eroango dauan 

lekukoa zehaztuta dago. Barazar aldeko 
kilometroak falta dira saltzeako.

Itxaronaldia animetako, kalejirak, parri-
lladak eta beste hainbat ekintza antolatu 
ditue herrietan. Pasau ondoren be jaiak 
segiduko dau hainbat herritan. 8. orrialdea

Lemoatxeko batailea
aztarnak kontauta 

Lemoako Udalak eta Aranzadi Zien-
tzia Elkarteak, Lemoatx 1937: Eusko 
Gudarostearen azken garaipena 

izeneko liburua argitaratu dabe. Lemoatx, 
Gerra Zibilari jagokonean, dagoan aztar-
nategirik garrantzitsuena da, eta liburuan 
Lemoatxen lurrazpian topauko materialak, 
lubakiakaz eregitako defensa sistemea, 
lurpetik ateratako gorpuzkiak eta metodo-
logia zientifikoa erabilita bildutako beste 
aztarnak jasoten dira. Gai honen inguruan 
argitaratu dan lehenengo monografia be 
bada.

Lemoatxen aparteko aurkikuntzak egin 
dira eta harrigarria bada be elementu or-
ganikoak konserbau dira. Tartean dagoz 
gudari baten uniformeko jaka eta txapela. 
Gerra Zibileko arkeologian topau diran 
uniformeko elementu bakar biak dira ho-
neek. 9. orrialdea

Literatura txokoa

Nerabezaroan protagonistak aita-
gaz –aita eta ezezaguna– eginiko 
itsasbidaian, atzera begirakoa 
atxakiatzat hartuta, dakarskuz, 
italierazko idazle suitzar ospe 
handibako honen lumak, fami-
liaren gorabeherak, itzelezko eta 
itzalezko marrazkia osatuz.

Neskatxia zan sasoiko inguruko 
eta senide, sarri askotan soin ata-
lez baliatuz (begi, esku, hazpe-
giak...) zorrotz-zorrotz narrutuko 
dituz, labanaz edo azkoraz akaso, 
gizakiori izakera ezkorra jantzi eta 
urrintasun hotzez eratzeko tretxu 
irudigile finak eurok.

Amak orduak eta orduak 
emongo ditu pianoa joten, nes-
katoak haren eskuak maite ditua-
la esango deusku, berba eztitsu 

PROLETERKA

bakarra eleberri osoan zehar, 
tresnak berari zuzendu beharre-
ko laztanak iruntziko baleuskioz 
lez, ama hil eta gero pianoa gela 
berezian gordeko dau faltan izan 
jakozanak berreskuratu asmoaz 
edo.

Hain irudi larriak gorpuztuteko 
esaldi laburren bidez, batzuetan 
berba bakarrekoa, ondo baino 
hobeto egituratu dau elaberria 
Jaeggyk, heriotzaren altsiak, zein-
da azpitikoak letxe, zeharkatuko 
ditu liburuaren atal guztiak, txi-
tean-pitean azaleratu eta hondar 
piloak eginez.

Neskatxiaren begiak perso-
naje bakotxari ezaugarri bikotx 
ezkor-baikorrak erantsiko deutsaz 
irakurleari aurkezteko unean, 

gizakiok leitoki eta eguzkibegi-
tik daukagula adierazo guran 
edo, Jekill doktorea eta Hide 
jaunaren errastu fin-fina? Ber-
barako: "...erakarri bai... baina 
gorrotoa..." batari, "...eskuzabal-
tasuna eta pozoia..." besteari, 
"...irribarre gozoa eta goibela..." 
hirugarren bateri. Bizitzak eguzki 
sargoriak aide-dardarak ateraten 
dituan antzera margotzen deus-
ku tinkobakotasuna eta zehaz-
bakotasuna, gauzak seguru ez 
balegoz lez, euren ziurtasunean 
balantzaka, sendoa irudiana 
gure gogo lasai eta gozozalea 
astinduz.

Dana dala, zentzumenai zar-
tada ederra emoteko bada be, 
irakurraldi bakarrean egiteko mo-
duan berau, iturri literario oneko 
ura edan geinke.

Umetza Ka

Fleur Jaeggy

Itzultzaileak: Miren Iriarte eta 
Fernando Rey

Proleterka

Erein argitaletxea

118 orrialde

3BERBETAN

Zure eretxia agertu gura badozu, Zeure Berbea atala zabalik daukazu. 
Ez da komenidu makinazko 15 lerro baino gehiago idazterik gutunotan. 
Izena, telefonoa, helbidea eta Nortasun Agiriaren zenbakia agertu 
beharko dira. Laburtu behar izan ezkero, begituk eskubidea dauka 
horretarako. Gutunak hona bidali: Zertu Kultur Elkartea. Herriko plaza, 
24. 48142 Artea edo begitu@topagunea.com helbidera.

ZEURE BERBEA ERETXIA

Eskeko

Beharrizanak jota, kaleetan, eleizaurretan... beharrik ez eta 
limosnea eskatuta, jenteak emondakoaz bizi danari esaten 
jako eskeko (eskékoa ahoskatuta). Eskale, batuan erabilia, 
nagusitu egin da gaur egun, gure gazteen artean batez be. 
Krisialdi ekonomikoak larriak diranean eskekoen kopurua 
asko handitzen da, zoritxarrez. Ariketa horreri eskean egin 
edo eskean ibili deritxo. Amaituteko, adibide bat: "Aterik ate 
ibilten dira eskekoak diru-laguntza eske".

ANGEL LARREA ETA JUAN REKALDE

Opor honeetan, 
gerra krimen 
batzuk

Hurrengo bagilean 52 
urte beteko dira Israelek 
Cisjordania eta Gazako 

Zerrendea okupau ebazanetik, Sei 
Eguneko Gerraren ostean. Baita 
legez kanpoko kokaguneen hasta-
penetatik be. Berrogeta hamar urte 
beranduago okupazinoak jarraitzen 
deutso modu krudelean eragiten 
Lurralde Okupatuetan bizi diran 
4,8 miloe palestinarreri, bizitza se-
guru eta duina soilik izateko auke-
rea, hutsaren hurrengoa da-eta.

Estadu gehienak eta nazinoar-
teko erakundeak –Europar Bata-
sunak eta Nazino Batuak– legez 
kanpokotzat hartu arren, israeldar 
agintariak 1967tik lurralde oku-
patuai eusteko eta biderkatzeko 
ahaleginak egin ditue, nazinoar-
teko zuzenbideari muzin eginez. 
Israeldar kokaguneak sendotzeak 
palestinar populazinoaren giza 
eskubideen eguneroko urraketa 
ekarri dau, baita oinarri-oinarrizko 
eskubideak be, desplazamentu 
behartuak, lurraldeen konfiska-
zinoa, etxeak eraistea eta zirku-
lazino librea mugatzea, besteak 
beste. Horrek guztiak palestinar 
populazinoa oinarrizko eskubi-
derik bako bizimodu batera kon-
denau dau, etxebizitza eskubide 
barik, hezkuntza eskubide barik, 
lan duina izateko eskubide barik, 
palestinar ekonomia be kondenau-
ta dagoalako.

Urteak dira Amnesty Interna-
tionalek, baita giza eskubideen 
defendatzaile diran beste alkarte 
eta erakunde batzuek be, pales-
tinar eta israeldarrak horreetako 
batzuk, gertaera horreek sala- 
tzen dituala; baita giza eskubide 
bakotxaren urraketea be, tartean 
dagoz populazino zibilaren kon-
tra egindako bonbardaketak, atxi-
loketa arbitrarioak, adinez txikiai 
inposautako zigor neurribakoak, 
manifestazinoen kontrako erre-
presinoan erabilitako indar neu-
rribakoa eta israeldar armadearen 
su errealaren ondorioz eragin-
dako heriotzak.

PALOMA ARIAS 
ÁLVAREZ ETA JOXE 
BELMONTE F. DE 
LARRINOA
Bilboko Amnesty International-
eko koordinatzaileak

GEURE BERBATEGIAREN LEIHOTXUA

Zeure Berbea

Espazio hau irakurleentzako espazioa 
da. Irakurleak gura dauana adierazo-
teko lekua. Bialdu zuen kexak, eske-
rronak, hausnarketak, burutazinoak 
edota ideak karta baten bidez eta 
erabili begitu beste irakurleai zuen 
ikuspuntua helarazoteko. Argitara-
tuteko derrigorrezkoa da izen osoa, 
NA-ren zenbakia eta herria emotea.

Zeure Berbea hamar herritan 
entzungo da. Zeuk daukazu ber-
bea. Entzuteko prest gagoz. Hauxe 
helbidea:

Zertu Kultur Elkartea
begitu aldizkaria
Herriko Plaza 24
48142 Artea
Edo, helbide elektroniko honeta-

ra bialdu zure gutunak: 
begitu@topagunea.com

BEGITU ALDIZKARIA

Nazino Batuen Segurtasun 
Kontseiluak eta Nazino Batuen 
Batzar Nagusiak Israelek pales-
tinarrai okupau eutseezan lu-
rraldeak ez-legezkotzat hartzeaz 
gainera, Nazinoarteko Zuzenbide 
Penalak gerra krimentzat daukaz 
Israelek lurralde okupatuetan 
egin dituanak, eta egunero egiten 
diharduana.

Mende erdia baino gehiago 
irauten dauan bidebakokeria his-
toriko horreri, oin turismo digitale-
ko hainbat enpresaren jarduerak 
gehitzen jakoz, Palestinar Lurralde 
okupatuetan atrakzinoak, bisitak 
eta ostatuak eskaintzen ditue-
nean. TripAdvisor, Airbnb, Expedia 
edo Booking.com lango konpai-
nia ospetsuok gurago izan dabe 
alde batera itxi kokapen honee-
tan egindako edozein enpresa-
ekintzak legez kanpoko egoereari 
eusten laguntzen deutsala, eta 
sustatu be bai. Giza eskubideren 
bortxaketa nabarmen baten eta 
Nazinoarteko Zuzenbide Penalak 
gerra delitutzat dituan hainbat 
ekintzaren konplize bihurtu dira.

Agerikoa da nazinoen gainean 
dagozan erakunde eta organiza-
zinoak abusu larri honeek saihes-
teko egiten dabilzan ahaleginak 
alferrekoak izan dirala. Nazinoak 
eurak emon behar dabe aurrera 
pausu hori, Israelek palestinarrai 
indarrez okupau deutsezan lu-
rraldeak irabazien iturria bihurtu 
ez daitezan, hara doazenak eta 
Estaduak berak gerra krimenen 
konplize izan ez daitezan. 

Amnesty Internationalek abian 
jarri dau kanpaina bat enpresa ho-
rreen negozio ziztrin horreri aurka 
egiteko. Trip Advisor-en zentrau 
da batez be, negoziorik handiena 
daukana da-eta, 70 establezimen-
tu turistikogaz. Enpresa horreei ge-
rra krimena dan negozioa egiten 
dabilzala jakinarazo deutse Trip 
Advisor-eko zuzendari nagusiari 
eskutitz bidalketa masiboa eginez, 
eta modu publikoan salatu dau. 
Aldi berean mundu digitalean mo-
biduten diran enpresa honeei jen-
teak balorazino negatiboak emo-
teko eta euren aplikazinoak txarto 
balorau eta ezabatzeko eskatu da. 
Praktika horren kontrako sinadura 
bilketa bat be egin zan.

Arantzazuko 
jentil-harria

JUAN MANUEL 
ETXEBARRIA AYESTA

Errukiñe kalea zan kostaldeak Gaztelara eukan bidea XVI. men-
dean. Hortik joiazan hainbat eta hainbat merkantzia, hain zan 
horrenbestekoa atzera aurrera ebilzanak ze ermitea be eregi 

zan. Eta, antza danez, 1525. urtean be etxe bat altzau eben. Urteetan 
mudejar etxea lez ezetu izan genduana. Etxe gotikoa deitzean deu- 
tsie be. Berezitasuna dauka, igeltsoz egindakoa da fatxadea, lorezkoak 
eta landare abstraktoak daukaz motiboak. Gotiko berantiarra deitzean 
deutsie. Urteetan jausi beharrean egoana, barriztu egin da. Eta oin, 
dauala bost mende beste harridura sortarazten dau. Ia beste bost 
mende barru zer dinoan...

Iban Gortazar

  BEGI TXINDORRA

  LUMATUTEN   ZERTZEAN

Arantzazu erdian, eleizatik 
udaletxera bidean harriz- 
ko zubi eder bat dago, 

moduz ederra, baina Mari Ipi-
ñaren esanetatik, antxina, aran- 
tzazuarrok ezin eben gauzonik 
egin uriolakaz. Arrati-errekea 
handi-handi etorrenean, harrizko 
zubi horren errota-ubide aldeko 
zatia urak eroaten eban errekea 
behera, bestaldekoa ostera ez, 
ze bestaldean arta handi bat 
dago oraindo be, alozoko artea, 
artarra, eta hak hobeto jagoten 
izan dau bere alderdia bere 
zuztar sakonakaz. Eta, ba barriro 
beharlekua zubiginen, hurrengo 
uriolak noz etorriko bildurkilik.

Arantzazuarrok gogait eginda 
egozan zubigintza horregaz eta 
egun baten Gorbeialdeko Itzi-
nara joan ei ziran, han Supele-
gorren bizi ziran jentilai laguntza 
eske. Jentilok harrera ona egin ei 
eutseen, onezean joan jakieza-
lako, ze txarrezean, mantzinak ei 
ziran horreek jentilok, eta esan ei 

eutseen ba ze:
-Zer dakarskuzue ba, hain estu eta 
larri etorteko.
-Ba, aiko, arantzazuarrok ezin dogu 
gauzonik egin uriolakaz. Arrati-
errekako ur handiak txirran letxe 
eroaten deusku Arantzazuko arku 
eta guztizko zubi zati ederra, eta 
atzera konpondu behar zubia. Eta, 
ba, zuokana gatoz laguntza eske.
-Bueno ba, ez egizue odol txarrik 
egin, belea baltzago ez da egingo-
eta. Zoazie zeuonera, hauxe gura 
kobazuloko harrateko harritzar hau 
eroango dogu urari tope egiteko.
-Zelan eroango dozuen baino ez 
da hau harritzar hau?
-Zelan? Ba, geure indarra bitarteko, 
ikusiko dozue.

Esan eta egin. Supelegorreko 
jentilok, hartu Itzinako hazduirik 
harako haitz edo harri endemoni-
ño hori euren kobazuloko atakatik 
eta, tandaka, eroan ei eben lepo-
rik lepo Arantzazuraino. Arkudun 
hartzubi ondora ailegau ziranean, 
harritzar hori ipini eben zubia fazi-
len apurtan zan zerean, tramoan, 
zubiari uriolak kalterik egin ez 
egiteko moduan, zeinda parapeto 
lez, eta harexegaz, santo erreme-
dio, seguru, jentilon laguntzari 
esker. Arantzazuarrok orduan, 
agradezitako, errotan ehotako 
gari-urunezko zorro handi bana 
emon eutseen eta jentil indar- 
tsuok, euren atzamar txikiakaz 
oratu, altzau lepora eta pozik joan 
ei ziran barriro Itzinako Supelego-
rrera. Arantzazuarrok eta jentilok, 
bitzuok pozik!

AINHOA MENDIA

Mundua

LEMOA

Ezker Abertzaleko 
gazteak formakuntza 
politikoa izango dabe 
Gazte Topagunean
Ernai eta Aitzina! ezker abertzaleko gazte erakundeak 

Lemoan egingo dabe Gazte Topagunea aprilaren 19tik 

21era. Martiaren 25ean, Donostian izan zan aurkezpena.

Erredakzinoa

Arlo politikoan, hiru ardatz jorratuko 
ditue: antolakuntzaren esperien-
tzia, ezker abertzaleak historikoki 
euki dituan posizino politiko eta 
ideologikoen inguruko hausnarke-
tea eta internazionalismoa. Bulka-
dak gara! ekitaldi nagusia, zapa-
tuan izango da 20:00etatik aurrera

Aisialdiari jagokonean, eskaintza 
zabala egongo da; tartean, 50 talde 
ingururen kontzertuak. Beste ba-
tzuen artean, Su Ta Garrek, Gatibuk, 
Eskean Kristök, Fermin Muguruza 
eta Des-kontrolek, Komak edo Ana 
Tijoux-ek animauko dabez gauak.

Gazte Topaguneako kantua, 
(H)ari gara Eskean Kristö Arra-
tiako taldeak sortu dau, Euskal 
Herriko beste musikari batzuekaz 
batera eta Izaskun Urbaneta Vina-
gre de Modernas taldekoak kan-
tetan dau. Daborduko Youtuben 
entzun daiteke.

Jarrai sortu zanetik 40 urte
Gazte Topagunea ez da espe-
rientzia barria. Jarrai sortu zanetik 
40 urte pasau dira eta hori oso 
presente egongo da Lemoako 
jardunaldietan. "Ahalegin berezia 
egingo dogu zapatuan gazte an-

tolakundean edo gazte antelakun-
dearen ingurutik ibilitako ahalik eta 
kide gehien etorri daiten. Nahiz eta 
gazteai zuzendutako ekimen bat 
izan, aurreko urteetan ibilitakoai 
aitortza bat egin gura jakie ekitaldi 
nagusian. Aurrera begirako pers-
pektibatik eta gazteai zuzenduta 
izango da, baina horretarako kon-
bidauta dago jente ez hain gaztea 
be" azaldu deutso begituri Paul 
Laka antolatzaileak.

Auzolana
Antolakuntzan 200 lagunetik gora 
dabilzala beharrean dino Lakak, 
baina ha-ta guzti be, boluntarioen 
lana ezinbestekoa dala. Aurrez 
aldetiko prestaketan, Lemoa eta 
Arratiako beste herriak emondako 
laguntza handia izan dala dino. 
Holan, berbarako, akanpalekurako 
egoan lekua ez egoan akanpetako 
moduan eta auzolan deialdiak egin 
eta erantzun ezin hobea izan dabe, 
Tallerretan, Bikandiren atzeko parte 
guztia egokitzeko. 

Jardunaldi egunetan be, bolun-
tarioen laguntza ezinbestekoa izan-
go da. Izan be, barrako txandak, 
mugak jagoteko txandak eta zerbi- 
tzu bereziak emoteko jentea behar 
izango da Gazte Topagunean.

IGORRE

Irakurri, gozatu eta oparitu martxan
Erredakzinoa

Martiaren 18an hasi eta maia- 
tzaren 31 bitartean gauzatuko da 
Irakurri, gozatu eta oparitu ekime-
naren hamahirugarren edizinoa. 
Ekimenak, herritarrak euskerazko 
liburuak irakurten animauko ditu 
eta liburutegi publikoen zerbitzuen 
erabilerea sustatuko dau. Parte 
hartzaileak liburuak erosteko aban-
taila ekonomikoak izango ditue.

Kanpainearen izenak berak 
erakusten dauanez, hiru pausu 
emon behar dira parte hartzeako. 
Lehenengo pausua irakurtea da, 
euskeraz irakurtea. Horretarako, 
herriko liburutegi publikora joan, 
eta euskerazko edozein liburu 
maileguan eskatu daiteke. Liburua 
irakurri ondoren, Igorreko liburutegira 

itzuli, eta fitxa bat bete behar da, 
zein izan dan irakurritako liburua 
esanez eta eretxia emonaz. Fitxa 
hori beteta, liburuzainak erosketa-
txekea emongo deutso irakurleari, 
hitzartutako liburu dendan erabilteko; 
Orrie eta Marrak dendetan hain 
zuzen be. Azken pausua liburua 
oparitzea da, lagun bateri, senide 
bateri edo norbere buruari.

Liburutegian jasotako erosketa-
txekeak, euskerazko beste 
edozein libururen prezioaren %35 
ordaintzeko aukerea emoten dau.

Horrez gain, aprila eta maiatza 
amaieran, liburutegi bakotxean 30 
euroko balioa daukan txeke baten 
zozketea egingo da, hile horretan 
irakurle fitxa bete dabenen artean. 
Txeke berezi horrek, besteak 
legez, euskerazko liburuak 

erosteko aukerea emongo dau. 
Erosketa-txekeak liburu dendan 
erabilteko epea bagilaren 15era 
artekoa izango da.

ZEANURI

Jabi Campo Goicouria 
izango da Zeanuriko EH 
Bilduren alkategaia udal 
hauteskundeetan
Erredakzinoa

Jabi Campok 64 urte ditu eta 
gaur egun pensionistea da. Urte 
luzez sindikalismoan jardun dau 
beharginen eskubideen alde.

Barneko hauteskunde pro-
zesuaren jarraipen batzordeak 
baldintza eta berme guztiak be-

teten zirala egiaztatu ostean, EH 
Bilduko ordezkaritza batek Jabi 
Campogaz egin eban berba eta 
Campok bere burua prest ikusi 
dau erronkeari heldu eta prozesu 
honetan aurrera egiteko.

Holan, bera izango da Zeanu-
riko EH Bilduren alkategaia maia- 
tzeko udal hauteskundeetan.

AREATZA

Motorzaleen topaketea
Erredakzinoa

Aprilaren 6an, Arratia eta Arkotxako 
motor taldeak antolatuta, motorza-
leak motorrez ibilbidea Arratiatik, 
poteoa, bazkaria eta kontzertuak 
izango dabez. Arratiako Motor Tal-
deak 20 urte beteten ditu aurten.

Topaketa hau Bizkaiko motorza-
leak antolatzen dabe dozena bat 
urte baino gehiagotik hona, eta 
bertan urteko egutegia zehazten 
dabe. Areatzan egin zan lehenen-
goz holango topaketa bat.

Topalekua, Areatzako Frontoia 
izango da eta bertan batuko dira 
partaideak 11:30ean, 12:00etan 
ibilbideari ekiteko. Bueltan, beste 
ibilbide bat egingo dabe, oingoan 
tabernetatik zeharrekoa pintxo-
potea eginaz Areatzatik. Ondoren, 

bazkalaurretik Moonshine Wagon 
taldeak kontzertua emongo dau 
Ilargi kantoian. Talde eklektiko ho-
nek, country estiloko musika tres-
nakaz, nekazal punk edo punk folk 

deitu daiteken musikea egiten dau.
Sagardotegi erako bazkaria 

15:00etan izango da eta bazka-
lostean, 17:30ean, beste kontzer-
tu batez gozatzeko aukerea egon-
go da. The Priest Is Back, Judas 
Priesten tributo taldeak Motxo eta 
ugerlekuko tabernen artean joko 
dau, heavy metal musikea ipiniz 
arrastia girotzeko.

ZEANURI

Startinnova programako irabazle 
taldean zeanuriztar bat egon da

Erredakzinoa

Paule Egileor zeanuriztarra, 18 
urtetik gorakoen kategorian, 
ekintzailetza bultzatzen dauan 
Startinnova programako irabazlea 
izan dan taldeko kidea da. Ibaiza-
bal ikastolako Haur Hezkuntzako 
Goi Mailako Zikloko bost lagunek 
aurkeztutako negozio ideak jaso 
dau saria. Amaia Ibarzabalek, Ma-

riane Oyarzabalek, Mirari Uriza-
rrek, Oihane Ozamizek eta Paule 
Egileorrek sortu eben proiektua.

Familia osoari eskainitako aisial-
di, formakuntza eta aholkularitza 
zerbitzua eskaintzeko proiektua 
aurkeztu eben Ibaizabal Ikastolako 
ikasle honeek, eta epaimahaiak, 
hainbat ikastetxetako 66 taldek 
aurkeztutako negozio ideen artean, 
eurena zala onena ebatzi eban.

Talde irabazlea Arantza Idigoras irakasleagaz.

DIMA

Axpe Goikoa jatetxearen jaia 
bere txakolina ezetuten emoteko

Erredakzinoa

Axpe Goikoa jatetxeak, bere txako-
lina dastatzeko Txakolin Festa an-
tolatu dau aprilaren 6rako. Herri 
kirolak, jantzak eta bertsolariak la-
gunduko dabe txakolin eta pintxo 
dastaketea 13:00etan. Igor Anton 
txirrindularia izango da bertan. 

Bazkaria, bazkalaurrea eta ostea 
antolatu dauz egun horretarako 
Lamindaoko jatetxeak. Herri-kirolak 
eta jantzariak bazkalaurretik eta 
arrastian, 18:00etan, Jokaldi tal-

deagaz erromeriak girotuko dau 
eguna. Bazkaria be txakolinaren in-
guruan dago pentsauta berrogeta 
hamar euroko prezioan.

ARRATIA

Artean bideoklipa 
grabauko dau Ongi 
Etorri Errefuxiatuak 
Plataformeak

Holan, aprilaren 5ean, mahai in-
formatiboak ipiniko ditue Igorren 
eta Zeanurin 18:00etatik aurre-
ra, eta Arteako Herriko Bentan 
Ouvrez les frontieres bideoklipa 
grabauko dabe 20:00etatik au-
rrera. Bideokliparen grabaketan 
parte hartzeako konbite zabala 
egiten dabe antolatzaileak. Hi-
laren 9an, Zeanurin Ongi etorri 
dokumentala proiektau eta de-
batea egingo da. Ondoren, maia-
tzaren 5eko ekintza aurkeztuko 
dabe.

Herrien Besarkada Durangon
Europaren politika migratzailea 
salatzeko eta aldatuteko, He-
rrien Besarkada ekimena, Europa 
osoko herri eta urietan egitea 
gura dabe migratzaileen eskubi-

Erredakzinoa

deak defendiduten dabezan 
taldeak. Hori besarkada sinbo-
likoori, maiatzaren 5ean izango 
da eguerdiko 12:00etan. Euskal 
Herrian, Durangoko Ezkurdi pla-
zan izango da, eta hara ahalik 
eta jente gehien batu daiten, 
informazino eta sensibilizazino 
kanpainea egiten dabil Arratiako 
Ongi Etorri Errefuxiatuak.

Aprilean hainbat ekintza antolatu ditu Ongi Etorri 

Errefuxiatuak Plataformeak Arratian, Europa mailako 

maiatzaren 5eko ekintzara ahalik eta jente gehien 

batu daiten. 

Jazarpenari 
aurre egiteko 
protokoloa 
Lemoan

LEMOA

Erredakzinoa

Lemoako Udalak eta Arratiako 
Udalen Mankomunitateak ume 
eta gazteakaz lan egiten daben 
erakunde eta alkarteko hezitzaileai 
jazarpenaren gaineko ikastaroa 
emon eta jazarpenari aurre egiteko 
emon beharreko pausuak zehaz-
ten dauan protokoloa ezarri dau.

Igazko ikasturte amaieran, esko-
leak, hau da hezkuntza formalak, 
hezkuntza ez formalean gertatzen 
diran bullying edo jazarpenaren 
gaineko kezka jakinarazo eutsan 
Udalari. Izan be, jazarpenari aurre 
egiteko hezkuntza formalak pro-
tokoloa euki arren, oin arte ez zan 
gauza bera gertatzen hezkuntza ez 
formalean. Hori dala-eta, Udalak 
eta Arratiako Udalen Mankomuni-
tateko Prebentzino zerbitzuak, ume 
eta gazteakaz behar egiten daben 
erakundeetakoai "jazarpena zer 
dan heldu arazo jakie hezitzaileai 
ikastaro bategaz eta gero kasu ho-
rreek identifiketan diranean jarraitu 
beharreko pausuak zehaztu dira" 
azaldu deutso begituri Mikel Garcia 
Udaleko Gizartekintza Teknikariak. 

Hasikerako formakuntzan, Ha-
rrobi Futbol Taldea, Esku Pelota 
Elkartea eta Guraso Elkarteko 
hezitzaileak egon ziran.

ARRATIA

Kultura desbardinak 
ezetuteko aukerea izango 
dabe umeak Gurutze 
Gorriaren topaketetan

Kultura desbardinetako hizkun- 
tzak, geografia, musikea, jantzak... 
hurreratu gura deutsee Gurutze 
Gorriakoak 7 eta 12 urte bitarteko 
umeai, Munduari Jira Bira! izene-
ko programearen bitartez. Aprila-
ren 15, 16 eta 17an, 10:00etatik 
13:30era izango dira jarduerak. 

Munduari Jira Bira! programea 
2015ean abiatu eban Arratian 
Gurutze Gorriak. Ekintzaren hel- 
burua, beste kulturai garrantzia 
eta balioa emotea da. "Aberastu 
gura doguz gure umeen begira-
dak, zabaldu gura doguz mugak. 
Askotan ezjakintasunak eta bildu-
rrak, mesprezuak eta gitxitasunak 
ekarten ditu" dino Idoia Zuloaga 
Arratiako Gurutze Gorriako Gizar-
te Eskuhartzeko Teknikariak.

Aurreko edizino baten, Mun-
duari Jira Bira!n bildutako 25 
ume inguruak Sahara, Txina, Bo-
livia eta Euskal Herriko kulturak 
landu ebezan. "Txina ezetuteko, 
Igorren bizi dan Chao konbidau 
genduan. Beragaz letra txinatarrak 
ikasi genduzan eta bakotxaren 
izena idazten lagundu euskun. 
Sahara ezetuteko Igorreko Dagna 

Erredakzinoa

etorri zan eta henazko tatuaje 
batzuk egin genduzan. Boliviako 
"Cuyapé" opil gozoak egiten be 
ikasi genduan eta amaitzeko Eus-
kal Herriko jantza batzuk be ikasi 
genduzan" azaldu deutso begitu-
ri Idoia Zuloagak.

Izen emotea
Izena Arratiako Gurutze Gorrian 
emon behar da. Atzen eguna 
aprilaren 11 da. Ekintza honee-
tan parte hartzea debalde da eta 
25 ume inguruk hartzean dabe 
parte.

KORRIKA

Aprilaren 13an, 21:15ean sartuko da Korrika Arratian Lemoatik, eta 

Barazarretik urtengo da Otxandiora joateko. Arratiako AEK-k gure 

eskualdeko eta Otxandioko 66 kilometroak kudeatzen ditu: alkarteakaz 

berba egin, kilometroak banandu eta abar. 

Korrika Arratian

Korrikarako aste bi eskas falta 
diranean, 9 kilometro dagoz sal-
tzeako, "Guztira 66 kilometro 
dira eta horreetatik 57 daukaguz 
lotuta momentuz. Falta jakuz ba-
tez be, Barazar aldekoak" azaldu 
deutso begituri Gorka Barrene-
txea AEK-koak. Otxandioko aldea 
hutsik itxi dabe hango euskalte-
gikoen bitartez beteko dalako. 

Herrietan eta jente gehiago 
egoten dan lekuetan, kilometroak 
"laburragoak" izaten dira, ahalik 
eta jente gehienaren parte har- 
tzea izateko. Ezpabere Artean edo 
Areatzan, alkarte bakarrak egingo 
leuke kilometroa herrian. Gitxienez 
lekukoa alkarte bik eroan dagien 
saiatzen dira AEK-koak.

Lekukoa eroango dauan ezau-
garriak kontuan be hartzean da-
bez. "Erdiguneetan lehentasuna 
daukie udalak, umeak eta nagu-
siak. Ahaleginduten gara, umeak 
eskolatik hur eroan dagiela le-
kukoa, udalak udaletxetik hur...".

Ibilbidea
Korrika, Zornotzatik Arratiako 
helmugara 21:08an ailegetea 
aurreikusten da. Lekukoa, Be-
diako ezker abertzaleak hartuko 
dau han. Lemorietatik futbol 
zelairaino eta handik erdigunera 
joango da Korrika gero, tabernak 
eta Batzokiaren aurretik pasa eta 
eskolara joango da. Handik gura-
so alkarteak eta eskoleak eroan-
go dabe lekukoa. Bidekurutzean 
Udalak hartuko dau lekukoa uda-
letxe aurretik pasetako. Gero, he-
rriko alkarte batzuk hartuko dabe 
Igorreraino eroateko.

Igorretik bitan pasauko da. 
Lehenengoz, 21:49an Lemoatik 
eta bigarrenez, 22:56an Dimatik 
sartuta. Ormazabaletik aurrera, 
jubiladuenera helduko da. Han, 
jubiladuak eta Luis Iruarrizaga 
Abesbatzakoak dira lekukoa har-
tzeakoak. Igorre erditik be pa-
sauko da, eta udaletxe aurrean 
Udalak hartuko dau lekukoa. 
Gero, Dimarantza egingo dau, 
Batz kooperatiba aurretik pasau-
ta.

Diman eleizarantza doan alda-
patik sartuko da 22:22 aldera. 
"Hortik gora egiten dau eta hor 
ipini doguz gazteak, aldapan 
gora dalako. Goian, jubiladuak, 

Erredakzinoa

aldapan behera egiteko eta gero 
umeak. Plazara heldu eta umeak 
hartuko dabe lekukoa. Gero Uda-
lak" dino Barrenetxeak. 

Bueltan, barriro be Igorrera, ha-
maikak bost gitxiagotan, gitxi go-
rabehera. Biribilgunean Olabarrira 
sartuko da. Olabarritik bueltatxoa 
egin eta pasauko dau zubia. Hori 
dala-eta Korrikak 200 bat metro 

Arteara ailegauko da 23:16an. 
Arteatik Areatzara, 23:30ean sar-
tuko da, gero Zeanurira joateko. 
Zeanurin, 23:45 aldera sartuko 
da. Herritik pasau eta Barazarretik 
Otxandiorantza joko dau. Zeanu-
riko atzen kilometroa Ubideko 
herriak egingo dau ia goizaldeko 
ordubatean.

Bedia, Ubide eta Zeberiotik ez 
da pasauko, baina herri horree-
takoak be parte hartuko dabe 
Korrikan. Esandako moduan, 
Korrika Arratian sartzean danean 
bediaztarrak eroango dabe le-
kukoa eta urtekeran ubideztarrak. 
Zeberioko Udalak Arakaldoko 
peajean eroango dau lekukoa 
eta zeberioztar guztiak parte har- 
tzera konbidatzen ditu. Aprilaren 
10ean, 08:15ean da hitzordua.

Jaigiroa herri guztietan
21. Korrikak parte hartzeako 
aukera ederra emongo deutso 
Arratiako jenteari zapatu iluntze-
gauean pasetan dalako bertatik. 
Ha-ta guzti be, Korrika pasau au-
rretik egongo da zer egin herrietan 
eta Korrika txikiak, kalejirak eta 
janak animauko dabe itxaronaldia.

Holan, Arantzazun, 17:00etan 
egingo dabe Korrika Txiki, 
18:30ean, trikipoteoa EinGO tal-
deagaz eta gero afari-meriendea 
plazan. Areatzan be 17:00etan 
hasiko dira umeentzako taile-
rrakaz; 19:30ean Aretzako Ba-
tucakkb batukada taldea herrian 
zehar ibiliko da, eta 22:00etan, 
parriladea egingo dabe plazan. 
Korrikaren ostean, 24:00etan, 

erromeria egongo da.
 Artean, plazan edo Kultur 
Etxean batuko dira eguraldiaren 
arabera,18:00etan, Zu eta ni su-
durluze bi antzezlana ikusteko eta 
21:00etan, euskal karaokea egin-
go dabe Korrika hurreratu arte. 
Diman, 14:30ean hasiko dira Ko-
rrikaren etorrerea ospatzen herri 
bazkariagaz. Gero, 17:00etan, 
umeentzako jolasak, 18:00etan, 
Kitu musika taldea eta 19:30ean, 
txitxi-burruntzia egingo dabe Ko-
rrika pasau aurretik. Jaia ez da 
amaituko behin Korrika pasauta; 
izan be, 24:00etan txokolatea 
bananduko dabe eta Desore 
taldeak kontzertua emongo dau 
Abaroa Aretoan.

Lemoan itxaronaldia beroketa 
jolasakaz beteko dabe eta os-
tean, 23:00etan, Beta Brothers 
Dj-ak egongo dira Karabie Gaz-
tetxean. Igorren kalejirea egon-
go da itxaronaldia animetako; 
19:00etan, Taberna ibiltaria Gau 
Loratik hasiko da. 20:15ean, Kul-
tur Etxeko plazan mokautxoa jan 
eta amaierea emongo jako taber-
na ibiltariari, Korrikara joateko.

Zeanurin eguerdian hasiko dira 
ekitaldiak. 12:00etan, zeanuriz-
tarrak "olinpiadak" izango ditue 
plazan; 18:30ean, Xaiborren 
disko festa eta 21:00etan, Ko-
rrika afaria jubiladuenean. Korrika 
pasau ostean be jarraituko dau 
jaiak, 23:30ean, DJ-KI egongo da 
plazan.

Aurreko egunetan be ekitaldiak 
egingo dira herrietan, Korrikagaz 
bat egiteko.

egingo ditu furgoneta barik, zubi-
tik ezin dalako pasau furgonetea. 
Zati horretan korrikalariak bakarrik 
joango dira Euskaltegiraino. Han 
eukiko dabe zain furgonetea.

Ondoren Arantzazura sartuko 
da 23:06ak aldera eta handik 
hiru kilometro egin ostean, ka-
mino nazionaletik lehenengotik 
eta gero bide zaharretik eginda, 

LEMOATX

Lemoako Udalak eta Aranzadi Zientzia Elkarteak, Lemoatxeko lubakiak 

berreskuratzeko egindako ikerketa arkeologiko sakona bilduten dau 

liburuak. Gerra Zibilari jagokonean, Lemoatx dagoan aztarnategirik 

garrantzitsuena da, eta liburuan, lurrazpian topautako materialak, 

lubakiakaz eregitako defensa sistemea, lurpetik ateratako gorpuzkiak eta 

metodologia zientifikoa erabilita bildutako beste aztarnak jasoten dira, 

gai honen inguruko lehenengo monografia osotuz.

Lemoatx 1937: Eusko 
Gudarostearen azken garaipena 
liburua argitaratu dabe 

2011n Lemoako Udalak Memoria 
Historikoa berreskuratzeko proze-
sua abian jarri eban ikuspegi global 
eta integratzaile bategaz, eta Le-
moatxen gertatutakoak gogoratze-
ko eta argitaratzeko konpromisoa 
hartu eban. Urteotako bidean, 
Udalak Aranzadi Zientzia Elkartea 
izan dau bidelagun eta Aranzadiren 
ekarpen zientifiko eta adituagaz 
egin dira ikerketa lan guztiak. Eusko 
Jaurlaritzako Bake eta Bizikidetzatik 
be laguntzea jaso dabe.

"Urte honeetan batez be landu 
dogun alderdia izan da ondorengo 
belaunaldiai honen barri emotea 
eta gazteak heztea gure historia 
identifiketan. Era berean, gure as-
katasuna defendidu ebezan balo-
reak irakatsi deutseguz eta Giza Es-
kubideen errespetua sustatu" esan 
eban Saioa Elejabarrieta Lemoako 
alkateak Lemoatx 1937: Eusko 
Gudarostearen azken garaipena 
liburuaren prensaurrean egindako 
aurkezpenean.

1937ko maiatzaren atzen egu-
netan eta bagileko lehenengoe-
tan, Nafarroatik etorritako Brigada 
frankistak presinoa egin eben bai 
Arratiatik bai Durango-Zornotzatik 

Erredakzinoa Bilbo okupetako bidean eta Eusko 
Gudarostea eta Errepublikearen 
aldekoak Lemoatxen geratu ziran. 
Astebete inguruan bataila gogo-
rrak izan ziran han; egunez fran-
kistak konkistetan eben tontorra 
eta gauez galdu. Denpora horre-
tan, Lemoatxen defensa sistema 
bat eregi zan, lubaki sistema bat. 
2011n, lehenengo hazurrak topau 
ziranean, hasi zan lubakiak berres-
kuratzeko prozesua. 2013an lehe-
nengo Auzolandegiak egin ziran. 
Harrezkeroztik oin arte, lubakiak 
errekuperau, gudarien hazurrak 
topau eta orduko gertaeretako 
objektu piloa topau dira. Horrek li-
burua argitaratzea eta proiektuagaz 
jarraitzea ekarri dau.

Argitaratzeko konpromisoa be-
tez, zortzi urte honeetan egindako 
lana jaso da liburuan. Bost kapitu-
lutan bananduta dago: "Lemoatx 
gudu baten historia", "Arkeologia 
lubakietan", "Hondakin materialak 
Lemoatxeko lubakietan", "Gerrako 
materiala Lemoatxeko gudu ze-
laian" eta "Lemoatxen hobitik ate-
ratakoa". 

Liburua kalidadezko papelean 
eta ondo zaindutako edizinoan 
argitaratu da. Udaletxean eta li-
burutegian erosi daiteke. Momen-

agertzen badira holan plazaratu 
egin dira, euren objektu personal 
guztiakaz" azaldu eban Juantxo 
Agirrek aurkezpenean.

Lubakiak informazino iturri
Gerra materialaren dispersinoak 
soldadu bat egoan leku zehatza 
adirazo eta lubakietan topautako 
objektuak, trintxeretan egiten zan 
bizimoduaren barri emoten dabe. 
Harrigarria bada be, elementu or-
ganiko asko konserbau dira eta uni-
formeko jaka bat eta gudari baten 
txapela berreskuratu ditue. "Hau 
apartekoa da, gudari baten txapela 
osorik mantenidu eta barriztutea. 
Udalak oihaletan espezialista dan 
batengana jo dau. Lubaki berean 
jaka bat agertu zan. Pinudiko lu-
rrak azidotasun handia izan arren, 
modu harrigarrian konserbau dira. 
Euskal Herrian, Gerra Zibileko ar-
keologian topau diran uniformeko 
elementu bakar biak dira" azaldu 
eban Jimi Jimenez Arkeologia zu-
zendariak. Testuinguru honetan 
topau, barriztu eta publikau diran 
bakarrak dira.

Lubakietan topautako beste ob-
jektu batzuk, munizinoz betetako 
kartutxerak dira. Narruzkoak dira, 
metalezko errematxeakaz, ondo 
konserbauta. Munizino paketeak 
be konserbau dira. Euretako baten 
fabrikazino urtea be agertzen da, 
1934. "Pentsau egizue zer dan 
arkeologia talde batentzat objektu 

bat topatzea eta bertan agertzea 
zein urtetan eta zein fabrikatan 
eginda dagoan".

Baioneta bat, ondo konserbau-
tako narruzko bota bat, garriko ba-
ten belarria Euskadiko Gobernua-
ren armarriagaz, bizarra egiteko 
brotxak, hortzak garbitzeko eskubi-
lak, botika ontziak... dira lubakietan 
topautako beste objektu batzuk. 
"Brotxa bat batuz, egunkari zati 
bat be aurkitu genduan. Bilboko 
El liberal egunkariko zatia da. Iker-
tzaileak konprobau dabe egunka-
ria, urtea, orrialdea eta zer ipinten 
eban zati horren inguruan" dino 
Jimenezek.

Inbentariautako Ondasun Kul-
turala izateko eskakizuna
Lemoako Udalak, Eusko Jaurlari- 
tzari Lemoa Inbentariautako On-
dasun Kultural izentatzeko eska-
tuko deutsala esan eban alkateak 
eta Memoria Historikoaren alde 
beharrean jarraituteko konpromi-
soa berretsi eban. "Argi daukagu 
instituzino publikoak, aitorpena, 
justizia eta erreparazinoa egiteko 
konpromisoa hartu behar do-
gula eta Memoria Historikoaren 
berreskuratzeak eskatzen dauan 
moduan, holangorik barriro ger-
tatu ez daiten konpromisoa. Ho-
rregaitik Lemoako Udalak bide 
honetan lanean jarraituko dauala 
argi adierazo gura dogu" esan 
eban Elejabarrietak.

tuz, 300 ale kaleratu ditue, baina 
behar izan ezkero, beste tirada bat 
be egingo leukiela azaldu deutso 
begituri Lemoako alkateak.

Gerra Zibilaren inguruan, ikuspe-
gi arkeologikoagaz argitaratutako 
lehenengo lana da Lemoatx 1937: 
Eusko Gudarostearen azken ga-
raipena liburua.

Lemoatx aztarnategi errefe-
rentea
Lemoatxen aparteko aurkikun-
tzak egin dituela dino Juantxo 
Agirre Aranzadi Zientzia Elkarteko 
Idazkariak. "Hemen aurkitutako 
objektuak, oin arte ez dira topau 
Euskal Herriko inongo aztarnate-
gitan, inongo frente lubakitan edo 
trintxeratan. Lemoatxen lurrazpian 
dagozan aztarnak dira momentu 
honetan Gerra Zibileko Memoria 
Historikoari lotutako inportantee-
nak". Horregaitik, momentu ho-
netan, Euskal Herrian Lemoatx da 
erreferente. 

Lemoatxeko lubakietan aurkitu-
takoa aztertzen hamalau ikerlarik 
hartu dabe parte. Aztarnategi bat 
aztertzeko espezialista desbardinak 
behar izaten dira eta Lemoatxekoa 
aztertuteko ikuspegi zabala hartu 
dabe. Paco Etxeberria eta Lour-
des Herrasti antropologo-fisikoak, 
lubakietan azaldutako personen 
aztarnak aztertu ditue; Mikel Die-
go historialariak ikerketa historikoa 
egin dau artxiboetan egozan doku-
mentuak eta bizilagunen testigan- 
tzak jasoz. Arkeologia arloan, Jimi 
Jimenez izan da zuzendaria, bere 
arkeologo taldeagaz, Alba Peña eta 
Julian Blancogaz, hain zuzen. Aur-
kitutako materialak, Euskal Prospe-
kzio taldekoak aztertu ditue.

Liburuan, hildakoak nortzuk 
diran, zelan industu dan eta abar 
azaltzen da. "Argazki ikusgarriak da-
goz, azaldu ziran moduan. Ez dogu 
ezelango zentsurarik egin, hazurrak Jimi Jimenez, Saioa Elejabarrieta eta Juantxo Agirre.

MENDIA

Bueltan da Alex Txikon

Martiaren 26an heldu zan Bil-
bora eta hurrengo egunean Le-
moakoak prensaurrekoa emon 
eban. Bertan, balorazino positi-
boa egin eta laster lortuko dala 
K2ko tontorra neguan zapaltzea 
esan eban. Espedizino honek, 
tontorra egiteko zeintzuk diran 
fetxarik onenak jakiteko balio izan 

Erredakzinoa

3 egun baino ez zirala falta, jeistea 
eta saiakerea beste urte baterako 
ixtea ebatzi eben Txikonek eta 
bere taldeak. Domeka horretan 
bertan, danak ondo heldu zirala 
Behe Kanpalekura emon eban ja-
kitera sare sozialen bitartez.

Eguraldi txarraz gainera, udaba-
rrirako egun gitxi falteteak be izan 
eban eragina. Txikon eta bere kide 
batzuk K2a itxi eta Nanga Parba-
ten pasau eben astebete Nardi 
eta Ballard mendizaleen erreskate 
espedizinoan. Hilda topau ebe-
zan. Bueltan, astebetez eguraldi 
ona egin ezkero, posibletzat joten 
eban lemoaztarrak tontorra egitea, 
baina hirugarren kanpalekura hel-
du ziran arren ezin izan eben au-
rrera egin. Orduan, 8.200 metrotara 
dagoan Itogunea deitzean deutsien 
lekura ailegetea planteau zan, baina 
hara be ezin izan ziran joan.

Mendia ez da lekuz aldatuko
Txikonek bertan behera itxi behar 
izan dau aurten K2ko tontorra ne-
guan zapaltzeko asmoa eta oindi-
no inork ez dau lortu. Dana dala, 
danak ondo bueltau diralako po-
zik dagoala dino lemoaztarrak eta 
mendiak bertan jarraituko dauala 
gogora arazo dau.

Alex Txikon.

TXIRRINDULARITZEA

Itzulia Zeberio eta 
Arteatik pasauko da
Erredakzinoa

Euskal Herriko Itzulia aprilaren 
8 eta 13an artean jokatuko da. 
Laugarren etapan, aprilaren 11n, 
txirrindulariak Zeberio eta Arteatik 
pasauko dira.

Zeberion sartzean diranean 114 
kilometro eginda izango ditue eta 
lasterketearen abiadurearen bataz 
bestekoaren arabera, pasatzeko 
ordua desbardina izango da. Izan 
be, arin badoa, 42 km/h bataz 
beste, Undurraga auzoko sprin-
ta 16:13an izango dala kalkulau 
dabe; bataz bestekoa 38 km/h 
bada barriz, 16:31n. Zeberiotik 
pasau ostean, Artearantza joko 
dabe txirrindulariak. Han, BI-3513 
kaminoan, eskoierantza jo eta 
Bikotz Gane lehenengo mailako 

mendatea igoteari ekingo deutsie. 
Bikotz Ganen 126,8 kilometroa 
egingo dabe eta han, 16:25ak al-
dera egongo dira lasterketea arin 
joan ezkero edo 16:44ak aldean, 
astiroago badoa.

Bikotz Ganetik Orozkorantza 
egingo dabe txirrindulariak.

Taldeak
Guztira 23 talde lehiatuko dira 
2019ko Itzulian. Euretako hama-
zortzi World Team edo kategoria 
gorenekoak dira. Beste bostak 
Kontinental mailakoak dira; 
tartean dago Euskadi Basque 
Country Murias. Talde bakotxean 
7 txirrindulari izango da. Guztira 
beraz, 161 txirrindularik hartuko 
dabe parte. Aurtengoa Itzuliaren 
59. edizinoa da.

ESKALADEA

Itziar Zabala nagusitu zan Eskaladako 
Espainiako Kopako bigarren proban

Fuenlabradan (Madril) jokatu zan 
martiaren 16-17ko astegoienean. 
Euskal Selekzinoko kide bik iraba-
zi eben, Itziar Zabala dimoztarrak 
andrazkoetan eta Mikel Linazi-
soro bergararrak gizonezkoetan. 
Zabalaren debuta izan arren aur-
tengo Espainiako Kopan, probea 
irabazteko faboritoa zan eskala- 
tzaile dimoztarra.

Garaipen honegaz bere lesino-
tik guztiz osatuta dagoala erakutsi 
eban Zabalak Madrilen. Aida To-
rres kataluniarrak eta Maja Jonjic 

Erredakzinoa kanariarrak osotu eben podiuma.
Espainiako Kopako atzen pro-

bea, Plasentzian (Extremadura) 
jokatuko da maiatzaren 11n.

deutsala dino, tontorrari ekiteko 
moduan arintasuna dala gakoa 
eta igluak egitea oso idea ona 
izan zala esan eban.

Oingoan ezin izan da 
Martiaren 17an, gaua hirugarren 
kanpalekuan 7.050 metrotara 
emon ostean eta ikusita haizeak 
gogor joten ebala eta izoztuteko 
arriskuan egozala, eta udabarrirako 

AZKOREA

Gisasola 
eta Naredo 
sailkatu ziran 
Ubiden

Erredakzinoa

Ubideko frontoian jokatu zan mar-
tiaren 16an, Banakako Urrezko 
Aizkolari Txapelketako bigarren 
kanporaketea. Han, hamabi azko-
lari neurtu ziran lehenengo, eta 
gero, euretako seik finalerdia joka-
tu eben. Lehen fasean, Lemoako 
Xabier Garcia "Utxu"k parte hartu 

eban. Bera izan zan kaporaketa 
hau jokatu eban arratiar bakarra, 
eta ez eban lortu aurrera egitea. 

Finalerdiak 3 azkolaritako tal-
de bitan jokatu ziran. Azkolariak, 
enbor bi ebagi behar izan eben, 
bata 45 ontzakoa eta bestea 
54koa.

A taldean, Eneko Saralegi, Ioritz 
Gisasola eta Beinat Lekue egozan, 
eta Ioritz Gisasola mallabiztarra 
sailkatu zan hurrengo faserako. 
B taldean barriz, Daniel Lopez, 
Luis Polanko eta David Naredo 
neurtu ziran. Hirugarren hau, Da-
vid Naredo Asturiaskoa izan zan 
kanporaketa honetan txapelketan 
aurrera egiteko sailkatutako beste 
azkolaria.

PELOTEA

Oier Etxebarria txapeldun

Aitor Elordi eta Oier Etxebarria 
igorreztarrak Promozino Mailako 
txapela lortu eben, finalean Agi-
rre eta Salaverriri 20-22 irabazi 
ostean.

Finala Iruñeako Labrit pelotale-
kuan jokatu zan martiren 30ean. 
Igorrekoa, aurten hasi da profe-
sionaletan eta bere lehenengo fi-
nalean, binakakoan, txapela lortu 
dau Elordi bikotekideagaz.

Emoitzak erakusten dauan mo-
duan, final estua eta gogorra izan 
zan. Partiduak 80 minutu luze 
iraun eban eta ia 700 pelotakada 
emon ebezan.

Erredakzinoa Elezkano finalerako sailkatuta
Danel Elezkano Dimako pelotaria 

MENDIA

Beñat Katarainek eta 
Oihana Azkorbebeitiak 
irabazi eben Kolazinoko 
Mendi Lasterketea

Julen Zuberok BTTko Lasterketea 
irabazi eta markea ezarri eban.

Bero egin eban martiaren 23an, 
24ºC, eta Kolazinoko Mendi Egu-
neko lasterketetan parte hartu 
ebenak igarri eben. Horreri ibilbi-
dearen gogortasuna gehitu jakon. 
Aurtengoa, gogorrena izan da eta 
maila handikoa proba guztietan.

Mendi bizikletako lasterketan, 
Julen Zuberok irabazi eban pro-
bea, laugarrenez, lasterketako 
errekorra ezarriz. Lemoakoak, or-
dubete eta 41 minutu behar izan 
ebazan probea irabazteko. Bere 
berbetan aurtengoan gehiago 
kostau jako irabaztea, belaunaldi 
barriak eta aurreko urteko irabaz- 
leak gogortu eben lasterketea 
eta. Andrazkoetan, Ainara Arroyo 
gailendu zan ordu 2 eta 15 minu-
tuko denporeagaz, bigarrenari 10 
minutuko aldea aterata. 

Mendi lasterketeari jagokonez, 

Erredakzinoa "oso gogorra izan da aurtengoan 
top hamarraren barruan sartzea, 
Euskal Herriko mendi lasterketen 
panoraman izen handiak izan 
ziralako Bedian" antolatzaileen 
esanetan. Mendi lasterkari handi 
bi heldu ziran helmugara lehe-
nengo postuan. Beñat Katarain 
(02:07:00) eta Oihana Azkorbe-
beitia (02:30:54). Euskal Herriko 
selekzinoko kideak dira biak. Le-
henengo arratiarrak Jon Aingeru 
Artetxe eta Onditz Iturbe izan 
ziran.

Giro ederra
Egun osoan giro ederra izan zan 
eta Bediako plazea beteta egon 
zan. "Lasterkari, martxista eta 
BTTko kide guztiak, boluntarioak 
emondako tratua eta egindako 
bidearen edertasuna eta gogor-
tasuna goraipatu eben". Izan be, 
Kolazinoko Mendi Egunean 170 
boluntarioren lanari esker atera 
zan aurrera bosgarren edizino hau.

HERRI KIROLAK

Harriti giza proba taldeak 
bost urte egingo ditu aurten

Denpora mugatu baten, boste-
hun kiloko harria garraiatuz aha-
lik eta distantzia luzeena egiten 
saiatzen dira Harriti giza proba tal-
deko kideak. Taldea 2014an sortu 
zan eta bost urte honeetan, herri 
kiroletan andrazkoak be jarduten 
dabela erakutsi dabe, baita giza 
probai leku bat emon be.

Erredakzinoa Zortzi persona behar dira harria 
garraiatzeko. Momentu honetan 
bederatzik osotuten dabe tal-
dea, inoz baino gehiagok. Janire 
Campo, Nagore Dominguez, Ane 
Elordi, Ariane Landa, Bea Man-
chado, Izaro Mediavilla, Amagoia 
Santacoloma, Ane Uriarte eta 
Inma Valiente dira Harriti taldeko 
kirolariak. "Hasikeran zazpi ginan, 
gero zortzi eta oin bederatzi. Beti 

dago ondo jente gehiago etortea 
baina pozik gagoz" azaldu deutso 
begituri Ariane Landa Harritikoak.

Zeanuritik Arteara
Harriti Zeanurin sortu bazan be, 
beti Arratiako taldea izan dala dino 
Landak. Arratia eta ingurukoa, 
Zornotzako hiru partaide be 
badagoz-eta taldean. Lehenengo 
urteetan Zeanuriko probalekuan 
egiten ebezan entrenamentuak 
baina abenduaren 18tik Arteako 
probalekuan entrenetan dira. 
Harria arrastetako astean behin 
batzean dira. "Gero bakotxa bere 
aldetik entrenetan da gimnasio-
an. Arteako Udalak gimnasiorako 
txartelak emon deuskuz, Artean 
entrenetearren".

Entrenatzailerik ez daukie baina 
erakustaldietan Jaime Atxaren la-
guntzea izaten dabe.

Erakustaldiak
Martiaren 8aren inguruan hainbat 
lekutatik deitzean ditue eta aurten 
be, erakustaldiak egin ditue mar-
tiaren 9an Zornotzan eta 10ean 
Ugaon. Hurrengo erakustaldiak 
maiatzean izango ditue. Maiatza-
ren 5ean Areatzan egongo dira 
eta 17an Bilboko Zurbaranbarrin.

Onditz Iturbe.

Julen Zubero.

Oier Etxebarria.

eta Beñat Rezusta sailkatu egin 
dira binakako Txapelketa Nagusiko 
finalera, martiaren 23an Altuna 
eta Martijari 10-22 irabazi ostean. 
Finala aprilaren 7an jokatuko dabe 
Bilboko Bizkaia frontoian, Irribarria 
eta Zabaletaren kontra.

DIMETAL

Bonfire eta Destruction 
izango dira kartelburu 
V. Dimetalfesten
Erredakzinoa

Dimako heavy musikako jaialdia-
ren bosgarren edizinoa urri lehe-
nengoaren 27 eta 28an izango 
da eta antolakuntzak emon ditu 
jakitera euren parte-hartzea kon-
firmau daben 23 taldeen izenak. 
Bonfire eta Destruction talde ale-
maniarrak izango dira aurtengo 
kartelburuak. 

Childrain, Boneflower, Soldier, 
Koma, Trallery, Rise To Fall, Legen 
Beltza, El Altar del Holocausto, 
Insaniam, Orion Child, Knives, 
Balmog, Hex, Strikeback, Fear 
Crowd, The Broken Horizon, Le-
yenda, Misanthropy, Elbereth, 
The Eleventh Plague eta Uckaia 
hardcore melodikoa egiten dauan 
talde arratiarra dira taldeok. 

Aurten, hiru eszenaleku izango 
ditu Dimetalfestek, euretako bi 
karpa handi biren azpian. Honek 
aforoa mugatua izatea ekarri dau. 
Sarrerak 25 euroko prezioa dau-
kie; takillan erosi ezkero, 30 euro.

Bonfire eta Destruction
Oin dala 47 urte Hans eta Karl 
Ziller gitarrajoleak Cacumen hard 

rock taldea sortu eben eta 1986 
urtean, Bonfire izena hartu eben. 
Hurrengo urtean, 1987an, taldea 
mundu osoan ezaguna egin eban 
Fireworks diskoa kaleratu eben. 
Diman euren karrera luzeari erre-
pasoa emoteko asmoa daukie. 

Beste kartelburuari jagokonean, 
thrash metaleko Destruction tal-
dea, 1982an sortu zan, Knight of 
Demon izenagaz. Hamahiru dis-
ko ditue kalean, Infernal Overkill 
(1985) izan zan lehenengoa eta 
Under Attack (2016) azkena.

Azken Gaua Infernuan
Baina ez da urri lehenengora arte 
itxaron beharko Diman heavy me-
tala entzuteko. Izan be, antolatzai-
leak aprilaren 30ean, 21:00etan, 
Abaroa Aretoan, Azken Gaua Infer-
nuan izenpean hiru talderen kon- 
tzertua antolatu dabe. Han egongo 
dira Gernikako death metal egiten 
dauan Bullets of Misery taldea; 
oin dala gitxi Bilbon sortutako 
Crucifucked taldea eta Arrigorria-
gako Fetitxe taldea. Kontzertuak 
bost euroko prezioa izango dau 
eta dirua Dimetalfest finantzietan 
lagunduteko izango da.

LEHIAKETEA

Dimak jaietako 
kartelerako Irudi 
Lehiaketea antolatu dau

Dimako Jai Batzordeak Jaietako 
Kartelerako Irudi Lehiaketea an-
tolatu dau. Proposamenak maia- 
tzaren 3ra arte aurkeztu daitekez 
udaletxean edo kultura.dima@
bizkaia.org helbidean. Kartelak 
Dimako jaiak 2019 bagilaren 27tik 
30era testua izan behar dau. 

Irabazlearen izena maiatzaren 
10ean emongo da jakitera udale-
txeko tabloian eta udal web- gu-
nean. Saria bi lagunentzako afaria 
izango da Dimako taberna baten.

Jaietako argazkiak batzean
Jai Batzordeak beste urte ba- 
tzuetako argazki erakusketea eta 
proiekzinoa egin gura dau aurten 
sanpedroetan. Hori dala-eta, he-
rritarrai, edozein urtetako sanpe-
droetako argazkiak, zuri-baltzean 
edo koloreetan, ixteko eskaria 
egiten deutse. 

Argazkiok udaletxean itxi edo 
dimekojaibatzordea@gmail.com 
helbidera bialdu behar dira apri-
laren 29ra arte. Papelean eroan 
ezkero, udaletxean eskaneau eta 
papelekoa jaubeari bueltauko 
jako.

Erredakzinoa

LABURBIRA

Laburbira Igorreko Lasarte 
Aretoan aprilaren 11n

Euskerazko bederatzi film labur, 
2016 eta 2018 bitartean egin-
dakoak, ikusteko aukerea egongo 
da Igorreko Lasarte Aretoan, hila-
ren 11n, 20:00etan. Zertu Kultur 
Elkarteak antolatu dau emonaldia 
Igorreko Udalaren laguntzeagaz.

Ordubete inguruko saioan, 
maitasun istorioak, tensino bi-
zikoak, animazinozko lan bi, ira-
ganeko kontakizunen bat, Behe 
Nafarroko istorio bat, majia, intri-
gea eta umorea eskaintzen ditu 

Erredakzinoa Laburbirak. Honeek dira Igorreko 
Kultur Etxean ikusi ahal izango 
diran filmak: Arrate Fernandez 
zuzendariaren Begi-ninien ko-
reografia; Miren Mujikaren Shell 
Phone; Irati Muruaren Zapatak; 
Josu Martinezen, Ama; Arantza 
Ibarraren June; Maddi Barrene-
txea eta Marta Teijeiraren Ho- 
tzean garbitu; Iker Maguregi eta 
Andre Martinezen Ilunpean; Ane 
Zuazubiskarren Erroak eta Laida 
Ruizen Handiak eta txikiak. 

Diman eta Areatzan be proiektau 
ziran martiaren 29an.

Bosgarren 
urteurrena 
ospatuko 
dau Kiñu 
Gaztetxeak

URTEURRENA

Erredakzinoa

Urteurren jaia aprilaren 6an izango 
da, baina egunaren aurretik eta 
ondoren be antolatu ditue ekintza 
batzuk bosturtekoa ospatuteko.

Urteurren jaiaren bezperan, 
aprilaren 5erako, zunbatoia eta 
jantza aktiboa antolatu dabe 
edade guztietako jentearentzat 
gaztetxekoak. Arrastiko 17:30ean 
izango da eta hiru euroko prezioa 
izango dau. Batutako dirua urtean 
zehar egiten diran ekintzetarako 
izango da. Ondoren, iluntzeko 
20:00etan, La crisis del plástico 
a través de la fotografía berbal-
dia emongo dau Miguel Sanchez-
Moñita argazkilari eta irakasleak. 
Hilaren 12an, boxeo erakustaldia 
egongo da Gaztetxeko beheko 
pisuan, arrastiko 18:30ean.

Urteurren jaia
Aprilaren 6an, zapatuan, jai giroa 
igarriko da Igorren goizetik hasita. 
Izan be, gaztetxekoak, Arratiako sor- 
tzaileen azokea antolatu dabe Agi-
rre Lehendakari kalean 11:00etatik 
aurrera. Bertan, Kirru taldeak kon- 
tzertu akustikoa eskainiko dau.

Gauean, kontzertuak egongo 
dira 22:00etatik aurrera. AC/DC 
taldeari tributo egiten deutsan 
Debares taldeak, La Txirla Re-
cords, La Polla Records taldearen 
tributo taldeak eta DJ Techno-
rolak ipiniko ditue jantzan Kiñu 
Gaztetxearen urteurrena ospatu-
tera hurreratzen diranak.

652 702 650 / 672 481 370  
Lehendakari Agirre 4 · Igorre

maite.eileke@gmail.com

DIZIPLINA 
ANITZEKO 

ZENTRUA

· Psikologia
· Logopedia

. Fisioterapia
· Ulermen tailerra
· Jarrera arazoak

· Emozioen tailerra
· Psikomotrizitatea
· Adimen emozionala

· Trebetasun sozialak
· Estimulazio goiztiarra

· Eta askoz gehiago...

Andrak tinko

DUNBA

Gu Dimako eskolako 6. mai-
lako ikasleak gara. Oin dala gitxi 
Emakumeen Eguna ospatu gen-
duan eta hori dala eta andrakaz 
erlazionautako Dunba egitea 
ebatzi dogu. Baina ez zan Emaku-
meen Egunean hasi Dunba hau 
idazteko gogoa.

Ikasturte honetan proiektuen 
bidez egin dogu lan eta gure le-
henengo proiektua Europa izan 
zan.

Irakasleak guk aukeratutako 
herrialdeko lau persona ospetsu 
aukeratzeko eskatu euskun eta 
orduan ohartu ginan persona 
ospetsuak bilatzerakoan agertzen 
ziran gehienak gizonezkoak zirala. 
Andren bila genbilzala Cuentos 
de buenas noches para niñas 
rebeldes liburuagaz topo egin 
genduan, irakurri genduan eta 
andra interesgarri eta errebelde 

Dimako Ugarana ikastetxeko 
6. mailako ikasleak

asko ezetu genduzan eta euren 
inguruko lapbook batzuk sortu 
genduzan.

Geroago zientzia proiektuan 
murgildu ginan, zientzialari os-
petsuak bilatzen genduzanean 
beti gizonezkoak agertzen ziran. 
Horrek esan gura dau gizon 
zientzialari gehiago dagozala an-
drak baino? Ez jakina, eta orduan 
andra zientzialariak bilatzen hasi 
ginan.

Andra zientzialariak eta ga-
rrantzitsuak bilatzen hasi ginan, 
orrialdeak pasatzen gengozanean 
andra esanguratsu asko ikusi 
genduan. 

Horretan genbilzala zezeila-
ren 11n Emakume eta neska 
zientzialarien nazinoarteko egu-
na dala ohartu ginan. Bilduta 
geunkan informazino guztia, 
laburtu eta eskaileretan zehar 
ipini genduan andra zientzialari 
bakotxaren informazinoa. Ga-
rrantzitsua iruditzen jaku, bidetik 
hainbat datu lortu genduzala, 
baina arreta handiena deitu eus-
kuna izan zan, andra zientzialari 
batzuei gizonezkoak euren aur-
kikuntzak lapurtu eta meritu guz-
tia eroan ebela.

BERTSOLARITZEA

Arratia BBK Sariketatik kanpo geratu da

Kategoria bi egon ziran. Alde ba-
tetik 18 urte artekoak neurtu ziran 
eta bestetik 18 eta 25 urte bitar-
tekoak. Gero, kategoria bakotxeko 
puntuazinoak batu ziran. Arra-
tiakoak 285,5 puntu lortu ebezan; 
Hego Uribekoak 374.

Arratiako taldea, gazte mailan, 
Unai Intxaustik, Ekhi Burgoak eta 
Izaro Mazok osotu eben. Nagusie-
tan, Urko Iurrebasok, Oier Mendio-
lagoitiak eta Amaiur Atxak osotu 
eben hirukotea. Gai jartzailea Ziha-
ra Enbeita izan zan.

Taldekakoan be Arratiakoak 
ez dabe aurrera egin
Aramotzetik Itxinera Arratiako 
taldea ez da hurrengo faserako 
sailkatu Bizkaiko Taldekakoa Txa-
pelketan. Igorren jokatutako hiru 
saioetan, Arratiakoak, Santutxuko 
Otsoa & Co. eta Berriz-Elorrioko 
Miotako bidelapurrak-egaz neurtu 
ziran. Berriz-Elorriokoak dira hu-

Erredakzinoa

rrengo faserako sailkatu diranak.
Ezkiña tabernan, Santutxokoak 

eta arratiarrak neurtu ziran. Gai 
jartzailea Amaia Ugalde izan zan 
eta kantuan, Santutxutik, Oihana 
Bartra, Garazi Navarro eta Ibon 
Ajuriagogeaskoa ibili ziran; Arratia-
tik barriz, Iñaki Iturriotz, Amaiur Atxa 
eta Illart Gumuzio.

Bigarren saioa, Erroitz-Trokako 
terrazan jokatu zan. Han San-
tutxukoak eta Berriz-Elorriokoak 
neurtu ziran.

ZINEKLUBA

Hirokazu Koreeda zuzendariaren 
film bat Igorreko Zineklubean

Hirokazu Koreeda zuzendari japo-
niarraren atzen pelikulak Bilboko 
zine aretoak betetea lortu eben. 
Horixe gertatu zan Nuestra herma-
na pequeña (2015), El tercer ase-
sinato (2017) edo-eta Un asunto 
de familia (2018) pelikulakaz, 
esate baterako. Koreedaren konte-
tako modu bereziak ikuslearen ja-
kinmina bizten dau eta arreta osoa 
ipini behar izaten da personajeak 
gordeten daben misterioa argi-
tuten dan arte. Un asunto de fa-
miliak Cannesko Zinema Jaialdiko 
Urrezko Palma irabazi eban igaz.

Oingoan zineklubak De tal pa-
dre, tal hijo, 2013ko pelikulea eka-

Erredakzinoa rriko dau aprilaren 4an, Igorreko 
Lasarte Aretora. Pelikula honetan, 
Ryota ejekutibo oldarkorra, Midori 
bere andreagaz eta sei urteko se-
meagaz bizi da. Egun baten fami-
liak dei bat jasoten dau ospitaletik 
esanez umearen jaiotza egunean 
akats bat gertatu zala eta euren 
semea beste ume batez aldatu 
ebela esanez. Orduan, Ryotak eta 
Midorik zerk definiduten dauan 
guraso eta seme-alaben arteko 
loturea eztabaidatzeari ekin be-
harko deutsie. Hau da, genetikak 
ala giroak? odolak ala afektuak?

Ryotaren papela Masaharu 
Fukuyama, fama handiko mu-
sikari, konpositore eta aktoreak 
egiten dau.

Martiak 8 egunero da.

Laster heldu zan martiaren zor-
tzia eta andra eta gizonen arteko 
desbardintasunaren eta eraso 
sexisten inguruan egin genduan 
berba. Dimako eskolan egun ho-
rretan greba egin genduan bar-
dintasunaren alde.

Horregaz batera gure eskai-
leretako ideari jarraipena emon 
geuntsan eskola guztiaren artean 
zenbat andra esanguratsu dago-
zan erakusteko eta euren bizitzan 
zehar egin dabezan lanak jaki-
teko, soldatadunak edo soldata 

bakoak. 
Hilabete honeetan andra asko-

ren bizitza ezetu dogu, eta andraz- 
ko gehiago ezetu gura doguz.

Gure ustez munduan andraz- 
koa sano baztertuta eta desbardin 
dago, soldata aldetik gizonai as-
koz gehiago ordaintzen deutsee, 
kantak gero eta matxistagoak dira 
eta holan ezin da jarraitu. Burruka 
egin behar dogu.

Bardintasunaren alde eta an-
drazkook ikusgai izan gura dogu.

Gora emakumeon borroka.

Emakume eta neska zientzialarien nazinoarteko eguna.

Arratia Institutuan jokatu zan Bertsolari Gazteen BBK Sariketearen bigarren 

kanporaketea martiaren 14an. Arratiakoak Hego Uriberen kontra neurtu ziran. 

Hego Uribekoak izan ziran irabazleak eta sariketan aurrera egin ebenak. 

Hirugarren saioa Axular Herriko 
Tabernan izan zan. Arratiako tal-
deak, Berriz-Elorrioko taldea izan 
eban aurkari. Iruri Altzerreka, Mi-
ren Amuriza eta Gorka Lazkano, 
Miotako lapurrak nagusitu jakien 
Arratiakoai. Gai jartzaile Urtzi Urru-
tikoetxea ibili zan. Epaile lanetan, 
Juanjo Respaldiza, Fernando 
Otsoa eta Joxe Garaizabal. Giroa 
alaituten egon ziran, Orozkoko 
Irati eta Garazi Santa Cruz triki-
tixea eta panderoagaz.

AGENDEA

Aprilak 2
ARTEA
Parke Osasungarri Programan izena 
emoteko epea zabalik aprilaren 12ra arte. 
Udaletxean.
BEDIA
16:30etik 19:30era, maiatzaren 4an, 
Mendexa Park Abentura Familia 
urtekerako Bediakoentzako izen emotea 
zabalduten da. Liburutegian.

18:00etatik 19:00etara, Umeen Irakurle 
Kluba. Francisco Castroren Sinbad 
deitzen zidan liburua. Julen Gabiriaren 
eskutik.
IGORRE
Aprilaren 28tik maiatzaren 7ra arteko 
Fiteroko bainuetxean egonaldi eta 
tratamentuetarako izena emoteko atzen 
eguna jubiladuen txokoan.

Aprilaren 13ra arte, Txillardegiri 
buruzko erakustaldia herrian zehar.
ZEBERIO
Hilaren 10era arte, izena emon daiteke 
aprilaren 13ko Ongi Etorri Errefuxiatuak 
Zeberiok antolatutako bazkarian. 
Nagusiak 10 euro, umeak 5. Herriko 
dendan, Batzokian, Herriko Tabernan, 
Ermitabarrin eta Arteako Herriko Bentan.

Hilaren 21era arte, Austarri 
Mendi Taldeak antolatutako Petritegi 
sagardotegira urtekerarako izena emoteko 
epea zabalik. Zeberioko tabernetan.

Aprilak 3
IGORRE
18:30ean, kartelak egiteko tailerra Axular 
Herriko Tabernan.
ZEANURI
15:00etan, Korrikan ibiliko diran lagunen 
berbaldia eskolan. FurgonetEROAk; 
19:15ean, Korrika Batzordeko batzarra 
Kultur Etxean.

Aprilak 4
IGORRE
20:00etan, zinekluba, Hirokazu 
Koreedaren De tal padre, tal hijo Lasarte 
Aretoan.
LEMOA
17:30ean, Lemoako Haur eta Gazteen 
XVII. Ipuin Lehiaketako sari banaketea 
Liburutegian.
ZEANURI
16:50ean, Korrikaren hasikereagaz bat 
herriko plazan.

19:30ean, Ahoztar Zelaietaren La 
trama del 4% liburuaren aurkezpena 
Kultur Etxean. Laratzu Kultur Elkarteak 
antolatuta.

Aprilak 5
ARTEA
17:30etik 19:00etara, Jubiladuen alkarteak 

22:00etan, Igorre; 22:30ean, Dima; 
23:00etan, Arantzazu; 23:15ean, Artea; 
23:30ean, Areatza; 23:45ean, Zeanuri.
ARANTZAZU
17:00etan, Korrika Txiki; 18:30ean, 
trikipoteoa EinGO taldeagaz eta afari-
meriendea plazan. Gero danok Korrikara.
AREATZA
17:00etan, umeentzako tailerrak; 19:30ean, 
Areatzako Batucakkb batukada taldea 
herrian zehar; 22:00etan, parrilladea plazan; 
23:30ean, Korrika heltzean da; 24:00etan, 
erromeria plazan.
ARTEA
18:00etan, antzerkia Zu eta ni sudurluze 
bi plazan edo Kultur Etxean, eguraldiaren 
arabera; 21:00etan, euskal karaokea; 
23:16an, Korrika heltzean da.
DIMA
14:30ean, Korrika bazkaria; 17:00etan, 
umeentzako jolasak; 18:00etan, Kitu 
musika taldea; 19:30ean, txitxi-burruntzia; 
24:00etan, txokolatea eta Desore taldearen 
kontzertua Abaroa Aretoan.
IGORRE
19:00etan, Taberna ibiltaria Gau Loratik 
hasita kalejirea; 20:15ean, Kultur Etxeko 
plazan mokautxoa eta amaierea Taberna 
ibiltariari; 21:49an, danok Korrikara.
LEMOA
Iluntzean beroketa jolasak Korrikarako. 
23:00etan, Beta Brothers Dj-ak.
ZEANURI
12:00etan, "olinpiadak" plazan; 18:30ean, 
Xaiborren disko festa; 21:00etan, Korrika 
afaria jubiladuenean; 23:30ean, Korrika; 
ostean, DJ-KI plazan.
ZEBERIO
Ongi Etorri Errefuxiatuak Zeberiok antolatuta, 
alkartasun bazkaria plazan. 11:00etan, 
jolasak; 12:00etan, antzerkia Sandiaren jira 
bira; 13:00etatik 14:30era, murala, auzolana 
eta musikea; 15:00etan, bazkaria eta bingo 
musikatua eskola zaharrean.

Aprilak 14
BEDIA
Ganguren Mendi Taldeak antolatuta, mendi 
urtekerea. Jokano-Montemayor (1.104 m.)-
Repiko (1.188 m.)-Arriano.
IGORRE
17:00etan, zinea Como entrenar a tu dragón 
eta 19:30ean, 70 Binladens Lasarte Aretoan.

Aprilak 15
BEDIA
16:30etik 19:30era, maiatzaren 4an, Mendexa 
Park Abentura Familia urtekerarako Bedian 
erroldatuta ez dagozanak izena emoteko 
eguna. Liburutegian.
IGORRE
10:00etatik 13:00etara, Arratiako Gurutze 
Gorriak antolatuta, 7-12 urte bitartekoentzat, 
Munduari Jira Bira! kulturartekotasuna 
landuteko jarduerak.

Aprilak 8
ARRATIA
Gasteizera, Korrika amaierara, joateko 
autobusa Igorreko Kubulu euskaltegian. Izena 
hilaren 9 eta 10ean be emon daiteke. 8 euro.
ARTEA
"El Taller de las niñ@s" Kolonbia, Italia eta 
Euskal Herriaren arteko proiektu solidarioa 
Arteako eskoleagaz alkartuko da Arteako 
eskolako hezkuntz proiektua ezetuteko asmoz. 
LEMOA
Hilaren 12ra arte, Gazteentzako Europako 
biajean izena emoteko epea zabalik. 2002 eta 
2003an jaiotakoak lehentasuna izango dabe. 

Aprilak 9
ZEANURI
19:00etan, Ongi etorri dokumentalaren 
aurkezpena, proiekzinoa eta eztabaidea.

Aprilak 10
ZEANURI
Korrika Txikia eskolan hasi eta plazan 
amaituko da.

Aprilak 11
ARTEA
19:00etan, Kolonbiako bake prozesuaren 
gaineko berbaldia, Mujeres invisibles gerrilla 
kide ohi eta irakasleen eskutik Kultur Etxean.
IGORRE
20:00etan, Laburbira euskerazko film 
laburren emonaldia Kultur Etxean.
LEMOA
19:30ean, Ahoztar Zelaietak La trama del 4% 
liburua aurkeztuko dau Karabie Gaztetxean.

Aprilak 12
ARANTZAZU
19:30ean, NKT (Nafarroako Kanta Taldea) 
Taberna ibiltaria.
ARTEA
12:00etan, Arteako eragileen eta herritarren 
arteko Korrika Txiki eskolatik urtenda. 

17:30etik 19:00etara, Jubiladuen alkarteak 
antolatutako Emociones y pensamiento 
positivo ikastaroa jubiladuen egoitzan.

18:00etatik 21:00etara, serigrafia ikastaroa 
Torontileren eskutik. Mataderoan.

20:00etan, Bilboko konboa (gospel, euskal 
abestiak, soul...) Kultur Etxeko Areto Nagusian.
BEDIA
Korrika Txiki Bediatik. 17:00etatik 18:30era, 
tailerrak; 18:30ean, Korrika; 19:30ean, kopaua. 
DIMA
Korrika Txiki eskolan, 19:00etan, bideo emonaldia 
Txillardegiren Klika; 20:00etan, bertso poteoa 
Aitor Sarriegi eta Beñat Ugartetxeagaz.
IGORRE
18:00etatik 20:00etara, Andren Jabekuntza 
Eskolako Autoconocimiento y autoestima 
ikastaroa Inma Merino de Castroren eskutik.

18:30ean, boxeo erakustaldia Kiñu 
Gaztetxeko beheko pisuan.
LEMOA
16:30ean, Korrika Kulturala, familientzako 
ikuskizuna. Korrika Txikia eskolan eta tailerra 
material birziklatuagaz.
ZEANURI
19:00etan, Joseba Sanchezen berbaldia 
Euskalzaletasuna hilzorian? Eguzkiolan.
ZEBERIO
15:00etan, Korrika Txikia Ermitabarritik 
eskolara; 16:00etan, txokolatea eskolan; 
17:00etan, Aioko txotxongilo antzerkia 
Zurrunka Teatroren eskutik plazan; 
19:00etan, txitxi-burruntzia plazan.

20:00etan, Bertoko Bola Txapelketako saioa.

Aprilak 13
ARRATIA
Korrika Arratiatik. 21:15ean, Lemoa; 

Udabarriko Abesbatzen 
kontzertua Zeanurin

Aprilaren 6an, 19:00etan, Zeanuriko Andra Mari parrokian, Zeanuriko 
Abesbatzak, Urduñako Abesbatzak eta Santurtziko Ahots Zuriak Abes-
batzak kontzertua eskainiko dabe, Udabarriko Abesbatzen kontzertu 
zikloaren barruan.

Taldea osotuten daben hiru abesbatzok, hiru kontzertu emongo di-
tue, kontzertu bana abesbatz bakotxaren herrian, hain zuzen be. Hi-
ruretan lehena Zeanurikoa izango da; hurrengoa Urduñan, maiatzaren 
10ean. Santurtzikoaren data konfirmau barik dago.

Zeanuriko Abesbatzak 22 urte beteko ditu aurten.

antolatutako Emociones y pensamiento 
positivo ikastaroa jubiladuen egoitzan.

18:00etatik 21:00etara, serigrafia 
ikastaroa Torontileren eskutik. Mataderoan.

20:00etan, Ouvrez les frontieres 
kantuaren bideoklip kolektiboaren 
grabaketea Herriko Bentan OEEren eskutik.

IGORRE
Ongi Etorri Errefuxiatuak-ek mahai 
informatiboak ipiniko ditu, maiatzaren 5ean 
Durangon egingo dan Euskal Herriaren 
Besarkada ekintzearen barri emoteko.

17:30ean, alkartasun zunbatoia eta jantza 
aktiboa; 20:00etan, La crisis del plástico 
a través de la fotografía berbaldia Kiñu 
Gaztetxearen urteurrena dala eta.

18:00etatik 20:00etara, Andren 
Jabekuntza Eskolako Autoconocimiento 
y autoestima ikastaroa Inma Merino de 
Castroren eskutik.
ZEANURI
Ongi Etorri Errefuxiatuak-ek mahai 
informatiboak ipiniko ditu, maiatzaren 5ean 
Durangon egingo dan Euskal Herriaren 
Besarkada ekintzearen barri emoteko.

Aprilak 6
AREATZA
08:30ean, AKKBk eta Lamino Kirol Klubak 
antolatuta, mendi ibilaldia eta sagardotegira 
urtekerea. Ibilbidea: Artaun-Belatxikieta 
(758 m.)-Zornotza. 10 kilometro.

Gorbeia Parke Naturalak antolatuta, 
herritarrak zientzian hasteko tresnak: 
Parketxearen inguruan "Carrantia"ren 
eskutik. Publiko orokorrari zuzendutako 
ekintza. Hegaztien inguruan izango da. Izena 
emon gorbeia.parke.naturala@bizkaia.eus 
helbidean edo 94 673 92 79 telefonoan.

11:30ean, motorzaleen topaketea; 
12:00etan, ibilbidea; 13:30ean, tabernetatik 
ibilbidea eta taberna laguntzaileetan 
jatekoa eta Moonshine Wagon taldearen 
kontzertua; 15:00etan, senidetasun 
bazkaria, sagardotegiko menua; 17:30ean, 
kontzertua The Priest is Back taldeagaz.
ARTEA
22:00etan, Liher taldearen kontzertua Kultur Etxeko 
Areto Nagusian. Korrika Kulturalaren barruan.

DIMA
13:00etan, Axpe Goikoa jatetxean Txakolin 
Festa. 
IGORRE
Kiñu Gaztetxearen urteurrena. 11:00etatik 
15:00etara, Arratiako sortzaileen azokea; 
12:00etan, Kirru taldea; 22:00etan, Debares 
eta La Txirla Records taldeen kontzertuak 
eta DJ Technorola.

22:00etan, zinea Mula Lasarte Aretoan.
LEMOA
08:00etan, Igorren eta 08:10ean, Lemoan. 
Ganzabal Mendi Taldearen urtekerea 
sagardotegira. Urdaburu (599 m.) 
Landarbaso-Ugaldetxo.
ZEANURI
11:00etan, Barrua lantzeko tailerra Urko 
Arozenaren eskutik Eguzkiolan.

Aprilak 7
IGORRE
17:00etan, zinea El niño que pudo ser rey 
eta 19:30ean, Mula Lasarte Aretoan.
ZEBERIO
07:30ean, plazan. Austarri Mendi Taldearen 
urtekerea. Usategieta-Zuparrobi-Ireber-
Aldatz.

Txubelasu Guraso Elkarteak antolatuta, 
herri kirolak, paella herrikoia eta txokolatea. 
Nagusiak 10 euro, umeak, 6. Izena emon 
Mariviren dendan, Batzokian edo Herriko 
Tabernan.

IRAGARKI LABURRAK

Saldu
BASERRIA SALGAI
Baserri barriztua saltzean da Areatzan. 
210 m2, 3 solairutan bananduak. 
4 logela, komun bi. Terrenoa etxe 
inguruan. Herritik oso hur. 685 717 504 
(Garazi).
BIZITZA BIKO ETXEA SALGAI
Bizitza biko etxea saltzean dot Diman, 
plaza ondoan. 210 m² ditu, hiru 
solairutan bananduta, lursaila etxe 
inguruan eta atzean. 635 737 879 
(Aiora).
MOTORRA SALGAI
125 ccko motorra salgai. Kymco Agility 
City. Prezio onean. Interesdunak 699 
615 008 telefonora deitu.

Danerik
TRIKITIXEA EROSTEN DOT
Bigarren eskuko trikitixea erosten dot, 
Sol tonoan balego hobe. Interesdunak 
657 707 725 telefonora deitu.
ETXE BILA
Areatzan pisu/etxe bila gabilzan familia 

gara. Alokatzeko zein erosteko prest. 
Herrigunetik hur egotea gustauko 
litxakigu. Interesdunak 653 745 838 
telefonora deitu.
ORTU BILA
Lur zati baten bila gabiz Igorren ortu 
txiki bat eta animalia batzuk ipinteko 
asmoagaz. Interesdunak 660 638 324 
telefonora deitu.

Zeozer saldu, erosi, alokatu, 
trukea egin, behar edo 
behargin bila bazagoz, bidali 
asko jota 25 berbako mezu 
bat. begitu@topagunea.com-
era. Mezuak doban dira.

Zerturen 

argitalpenak 

jasoko dozuz, 

zozketetan 

sartuko zara.

begituk 17 

urte eta 

ehundaka 

lagun. 

Begitu-lagunen txokoa

94 631 73 14 | www.begitu.org | begitu@topagunea.com

Zenbaki honetako saridunak:

1 2
Pili Munarriz (Lutxana)
Alazne Ziarrusta (Igorre)

Iosu Murgia (Artea)
Elias Artabe (Arantzazu)

Igorreko Kultur Etxeak 
emondako bina sarrera 
Mula filmarako.

Igorreko Kultur Etxeak 
emondako bina sarrera 
70 Binladers filmarako.

